
Apeqquteqaat aallaavigalugu Kalaallit Nunaat suli minguinnerusoq Inatsisartuni oqallisissia-

tut siunnersuutigineqarpoq. 

(Inatsisartunut ilaasortaq Anders Olsen, Siumut) 

 

Nunatta suli minguinnerusup anguniarneqarnissaanut oqallinnissamut siunnersuuteqarneq nalaatsor-

nerinnaanngittoq oqaatigisariaqarpoq, nukissiuuteqarnikkummi 1990-sikkut sioqqullugit ikumma-

tissamik atuinerput nunarput tamaat ataatsimut isigissangaanni annertoorujussuusoq ilisimalluinna-

ratsigu. 

 

Erngup nukinganik nunatsinni nukissiuuteqalernissaanik siunertaqarlutik aallarniisimasut miki-

nngitsumik qutsavissaraagut, tassami nunatta tunniussinnaasaasa ilaminiinnannguaraat nukissior-

nermut atuligarput, eqqaamasassattali ilagisariaqarpaat iluaqutissartaa akileeqataasunut tamanut 

atuutsinneqartariaqarmat, taamaammat sarfap akiata assigiikkunnaarsimanera aamma eqqarsaati-

geqqitassatta ilagisariaqarpaat. 

 

Siunissaq ungasinnerusoq eqqarsaatigalugu aningaasaliisarneq nunatsinni ataqqinaatigaarput, 

kinguaassattami oqinnerusumik atugaqarnissaannut aqqutsissiuussineruvoq pingaarutilerujussuaq. 

 

Taamaattumik pissusissamisuussooq ikummatissamik atuisuunngitsumik nunatta sinnerani atuiler-

nissamik misissuisoqassappat, ukiunilu makkunani periarfissat saqqummerartuartut atorluarlugit 

sarfap atukkatta akiata suli appasinnerulernissaanut aqqutissanik misissuinissaq Siumumiik suleqa-

taaffigissagatsigu oqaatigissuarput. 

 

Naggataatigut oqaatigissuarput Inatsisartunut ilaasortap Anders Olsen-ip Inatsisartut oqaaseqaatis-

saattut siunnersuutaa Siumumit tamakkiisumik taperseratsigu. 

 

Nikolaj Jeremiassen  

Siumut 



 

 

 


